
Áýñ ûéûíààҕû êүðýõòýһèèëýð 

Эһиил Дьокуускай-
га ыытыллыахтаах “Азия 
оҕолоро” норуоттар икки 
ардыларынааҕы спортив-
най оонньууларын ымы-
ытын талыы көрүүтэ 
түмүктэннэ.

Талыы үс түһүмэҕинэн ыы-
тылынна. Барыта 60 үлэ ки-
ирбититтэн, анал хамыыһыйа 
5-һи талан куоластааһыҥҥа 
киллэрбитэ. Түмүккэ 
кыайыылааҕынан Сэлии 
оҕото (ааптар Наталья Ивано-
ва) таҕыста. Ону таһынан аан 
бастаан, волонтёрдар ымы-
ыларынан Моҕотой (ааптар 
Туйаара Тордуянова) буолара 
быһаарылынна.

Санатан эттэххэ, “Азия 
оҕолоро” норуоттар икки 
ардыларынааҕы VIII спор-

тивнай оонньуулар эһиил, 
2024 сылга бэс ыйын 25 — 
от ыйын 7 күннэригэр биһиги 
Дьокуускайбытыгар ыытыллы-
ахтара.

Ãåîðãèé Îêîðîêîâ — 
Àâñòðàëèÿ ÷åìïèîíà 

Саха спордун билиҥҥи 
кэмҥэ биир, атын дойдуттан 
кыттар спортсмена, Амма 
ыччата, көҥүл тустууга уолат-
тарга Россия үс төгүллээх при-
зера, Европа чемпиона буола 
сылдьыбыт Георгий Окоро-
ков иккис сылын Австралия 
чиэһин көмүскүүр. Былыры-
ын аан дойду чемпионатыгар 
кыттыбыта.

Георгий аҕыйах хонуктааҕыта 
Австралия чемпионатыгар 
кыайыылааҕынан таҕыста. 
Онон бу дойду икки төгүллээх 
чемпионунан буолла.

Үөðýíýý÷÷èëýð 
ñïàðòàêèàäàëàðûãàð 
ûҥûðàáûò 

Бу күннэргэ республикабыт киин куоратыгар 
үөрэнээччилэр Саха сиринээҕи спартакиадалара үгэннээн 
ыытылла турар. Бу тэрээһин бэс ыйын 5 күнүттэн саҕаланан 
баран, 11-с чыыһылаҕа түмүктэниэҕэ.

түөрт бөлөххө араарыллан 
таһаарыллыаҕа. Кыайыылаахтар 
кубоктарынан уонна спортивнай 
тэрил ыларга анаан сертификат-
тарынан наҕараадаланыахтара.

Куорат олохтоохторо уонна 
ыалдьыттара, үөрэнээччилэр 
спартакиадаларын кэлэн 
көрөргүтүгэр ыҥырабыт.

Спартакиадаҕа респу-
бликабыт улуустарыттан 
уонна куораттарыттан ба-
рыта 31 хамаанда кыт-
тар. Сүрүн күрэхтэһиилэр 
Н. Н. Тарскай аатынан “Туй-
маада” стадиоҥҥа ыытыл-
лаллар. Күрэхтэһии спорт 
27 көрүҥэр ыытыллан, түмүгэ 

Ààҕàà÷÷ûëàð èñòèèëýðèãýð!
«Дьулурҕаны» бэлэмнээн уонна оҥорон таһаарарга эппиэттэ-

эх үлэһит уоппускаҕа барарынан сибээстээн, сыһыарыы аныгы-
скы нүөмэрэ атырдьах ыйыгар тахсыаҕа.

«Дьулурҕан».

Саха Республикатын Физическэй культураҕа 
уонна спорка министиэристибэтин 
көҕүлээһининэн бэс ыйыгар ыытыллар 

күрэхтэһиилэр былааннара:

В. В. Николаев кэриэһигэр 
сахалыы ыстаныыларга респу-
блика чемпионата — бэс ыйын 
3–4 күннэрэ.

Бүтүн Россиятааҕы полума-
рафон — Дьокуускай, бэс ыйын 
4 күнэ.

Доруобуйаларыгар хаач-
чахтаах спортсменнар чэпчэ-
ки атлетикаҕа республикатааҕы 
чемпионаттара — Нам, бэс 
ыйын 7–8 күннэрэ.

А.А Добрянцев кэриэһигэр 
сахалыы ыстаныыларга 
республикатааҕы турнир — По-
кровскай, бэс ыйын 10 күнэ.

Национальнай многоборьеҕа 
«Тоҕус Томтор оонньуула-
ра» — Чурапчы, бэс ыйын 
17–18 күннэрэ.

СР чэпчэки атлетикаҕа чем-
пионата — Дьокуускай, бэс 
ыйын 9–11 күннэрэ.

СР пенсионердарын спарта-
киадалара — Дьокуускай, бэс 
ыйын 9–11 күннэрэ.

Буулдьанан ытыыга 
И. Н. Кульбертинов кэриэһигэр 

Бүтүн Россиятааҕы турнир — 
бэс ыйын 8–12 күннэрэ.

Спортиҥҥа СР чемпиона-
та — Дьокуускай, бэс ыйын 
13–14 күннэрэ.

Дыгын оонньууларын фи-
нала — Үс Хатыҥ, бэс ыйын 
23–25 күннэрэ.

СР пауэрлифтиҥҥэ чемпио-
ната — Дьокуускай, бэс ыйын 
24–26 күннэрэ.

PS: Күрэхтэһиилэр болдьох-
торугар уларыйыылар киирэн 
биэриэхтэрин сөп.

«Дьулурҕан».

Турция Кемер 
куоратыгар 
ыытыллан 

түмүктэммит 
доруобуйаларыгар 
хааччахтаах 
спортсменнар 
100 харахтаах дуобакка 
аан дойдуга бастыыр 
иһин чемпионаттарыгар 
аналлаах пресс-
конференция 
М. К. Аммосов 
аатынан Хотугулуу 
Илиҥҥи федеральнай 
университекка 
ыытылынна.

Тэрээһиҥҥэ ХИФУ ректора 
Анатолий Николаев, СР физи-
ческэй култуураҕа уонна спорка 
министрин солбуйааччы Гаврил 
Мохначевскай, СР дуобакка 
федерациятын салайааччы Яков 
Сидоров, республикатааҕы 
адаптивнай спорт киинин дири-
эктэрэ Ньургун Иванов уо. д.а. 
кыттыыны ыллылар.

Санатан эттэххэ, ыам ыйын 
19–31 күннэригэр Турцияҕа 
доруобуйаларыгар хааччахта-
ах спортсменнар 100 харахта-
ах дуобакка 5-с аан дойдутааҕы 
чемпионаттарыгар биһиги 
биир дойдулаахпыт Алек-
сандр Ефимов сүрүн оонньу-
уга кыайыы көтөллөммүтэ, он-
тон түргэн оонньууга иккистээ-
битэ. Ону тэҥэ Сайыына Юн-
чанова эдэрдэргэ бастаабыта, 
Юлиана Андреева дьахталлар 
бөлөхтөрүгэр иккис миэстэни 
ылбыта. Манна даҕатан эттэх-
хэ, Сайыыналаах Юлиана бу 
кэмҥэ соҕуруу үөрэтэр-эрчийэр 
түмсүүгэ сылдьар буоланнар, 

пресс-конференцияҕа кыттыба-
тылар.

Бэйэтин иитиллээччитэ 
А. Ефимов чемпионакка кытты-
ытын туһунан адаптивнай спорт 
киинин тренерэ, гроссмейстер 
Петр Ушницкай иһитиннэрдэ. 
Онтон аан дойду чемпиона, 
биһиги биллиилээх спортсмем-
мыт Матрена Ноговицына — 
Александр партияларын ыры-
тан, быһааран биэрдэ.

Бэлиэ күҥҥэ сөп 
түбэһиннэрэн, Гаврил Мох-
начевскай — чемпионак-

ка ситиһиилээхтик кыттыбыт 
Александр Ефимовка уонна 
кини тренерэ Петр Ушницкайга 
харчынан наҕараадаланалларын 
туһунан туоһу суруктары тут-
тарда.

Ити курдук, пресс-
конференция кыттыылаахта-
ра спортсмены эҕэрдэлээтилэр, 
ыйытыылары биэрэн — сөптөөх 
хоруйдары ыллылар, салгыы 
ситиһиилэри баҕардылар.

Петр ПАВЛОВ.

юнкордар суруйаллар юнкордар суруйаллар 

саҥа кинигэ саҥа кинигэ түһүлгэ дуораана түһүлгэ дуораана 

Áүөòүð Áàòòààõàï àëòà 
êûһûë êөìүñ ìýòýýëëýííý!

Êèìèýõý äà 
ìàéãûííààáàòòûê, 
àһàҕàñòûê, 
óðàòûòûê…

Òðåíåðèì — êýñêèëëýýõ 
îëîõõî áýëýìíèèð êèһèì 

Биһиэхэ
Н. Е. Мординов-
Амма Аччыгыйа 

аатынан «Кэскил» 
республикатааҕы оҕо 
бэчээтин кыһатын 
медиа-оскуолатын эдэр 
корреспонденнара 
суруйаллар.

андабытыгар Данил Назаров, 
Егор Попов, Денис Сотников 
Айсен Федотов, Сема Иванов, 
Сайаан Борисов, Максим Пер-
мяков уонна мин баарбыт. Хама-
анда хас биирдии оонньооччута 
күүстээх өрүттээх, сатабыллаах. 
Холобур, мин хамаанданы сибэ-
эстиир оруоллаахпын, мээчиги 
туруоран биэрэбин, кинилэр ону 
быһаллар. Данил Назаров уонна 
Егор Попов подачаларыгар олус 
күүстээхтэр. Оонньуу тухары 
бэйэ-бэйэбитигэр көмөлөһөбүт, 
өйөбүл буолабыт. Биир тыыҥҥа, 
биир ситимҥэ үлэлиибит.

Тренербит Дария Дми-
триевна Апросимова элбэххэ 
үөрэтэр, бэйэтин билиититтэн 
бэрсэр, сүбэлиир. Волейбол ис 
хоһоонун арыйан кэпсиир. Баста-
ан Төҥүлүгэ кэлэрбэр мээчик оон-
ньууну олох сатаабат этим. Онтон 
Дария Дмитриевна салайар сек-
циятыгар киирэммин, волейбо-
лу сатыыр буоллум. Онон тренер-
бин кэскиллээх олоххо бэлэмниир 
киһим диэн ааттыыбын.

Гаврил ПРОКОПЬЕВ, VII кылаас 
үөрэнээччитэ. 
Төҥүлү, Мэҥэ Хаҥалас.

Мас тардыһыыга уонна хапсаҕайга спорт 
маастара, Ньурбаттан төрүттээх спорт 
бэтэрээнэ Петр Баттахов кэнники 

сылларга ыараханы көтөҕүүнэн умсугуйан 
дьарыктанар. Номнуо бэйэтин саастыылаахтарыгар 
пауэрлифтиҥҥэ үрдүк көрдөрүүлэрдээх.

Аҕыйах хонуктааҕыта кини 
Геленджик куоракка ыытыл-
лыбыт пауэрлифтиҥҥэ, пау-
эрспорка уонна армлитиҥҥэ 
аан дойдутааҕы Гран-при чем-
пионакка 70–74 саастаахтар-
га 100 киилэҕэ кыттан, үрдүк 
ситиһиилэннэ.

— Пауэрлифтиҥҥэ 
троеборьеҕа, двоеборьеҕа 
уонна становай тягаҕа кыттан, 
үһүөннэригэр бастаатым, — 
диир Петр Петрович. — Уон-
на пауэрлифтиҥҥэ троеборье 
түмүгүнэн бэтэрээннэргэ аб-
солютнай чемпион буоллум. 

Ол аата, 40-тэн үөһээ саастаах 
кыттыбыт бары спортсменнары 
киллэрэн туран. Двоеборьеҕа 
295 киилэни ылан, аан дойду 
рекордун олохтоотум. Урукку 
рекорд 270 кг эбит, американец 
олохтообут. Двоеборьеҕа — 
жим уонна становай тяга ки-
ирэр. Становай тягаҕа тобук-
ка диэри сыыйа тардыыга 
205 кг көтөҕөн, эмиэ аан дой-
дуга бастыҥ көрдөрүүлэнним. 
Онтон пауэрспорт көрүҥҥэ, 
«строгий подъем на бицепс» 
диэҥҥэ бэйэм саастаахтарбар 
эмиэ аан дойду рекордун олох-
тоотум. Онтон «Аполлон ак-
сель» диэн, модьу тутаахтаах 
штангаҕа 130 киилэни көтөҕөн 
эмиэ кыайдым.

Ити курдук, Петр Батта-
хов бу күрэхтэһииттэн барыта 
6 кыһыл көмүс мэтээлинэн уон-
на абсолютнай чемпион кубо-
гынан наҕараадаланна. Оттон 
сиэнэ Артём 10 саастаахтар-
га становай тягаҕа 75 киилэҕэ 
кыттан эмиэ бастаата.

Саха киһитин кыаҕын 
бэйэтинэн тиийэн ула-
хан таһымнаах түһүлгэҕэ 
ситиһиилээхтик көрдөрбүт 
уонна итэҕэппит Петр Батта-
ховы эҕэрдэлиибит! Атын аҕам 
саастаах дьон, спордунан дьа-
рыктарын быраҕан кэбиспэк-
кэ, Баттахов үтүө холобурун 
батыһалларыгар баҕарабыт.

«Дьулурҕан».

Айар үлэнэн дьарыктанар киһиэхэ уһун 
кэмнээх үлэтэ оҥоһуллан, силигин ситэн 
тахсыыта, күн сирин көрүүтэ — ураты 

үөрүүлээх түгэн. Аһара баран эттэххэ, холобур, 
кинигэ суруйан, бэлэмнээн таһаарбыт киһиэхэ 
үлэтэ син биир төрөппүт оҕотун кэриэтэ буолар. 
Тоҕо диэтэргин, ханнык баҕарар дьоһун үлэ 
чэпчэкитэ суохтук оҥоһулларын бары бэркэ 
билэҕит. Ол төһө эрэйдээҕин, ыараханын, төһө 
кэми ыларын ааптар бэйэтэ эрэ билэр.

«Первый борцовский» 
сурунаал редактора Иван 
Барашков «Бриллианты 
борцовского ковра» диэн 
халыҥ тастаах, 224 страни-
цалаах кинигэтэ таҕыста. 
Кинигэҕэ көҥүл тустуу аа-
тырбыт бөҕөстөрүн, тренер-
дэрин туһунан кэпсэнэр. Ба-
рыта 50-чэ киһи суруллубут. 
Ону бэйэҕит кинигэни ылан, 
ааҕан баран сыаналаарыҥ. 
Мин бу суруйууга ону бары-
тын эридьиэстии барбаппын.

Иван — спорт кут-
таах киһи. Чулуу 
тустууктардааҕынан билли-
бит Чурапчыттан төрүттээх. 
Улуу тренер Д. П. Коркин 
аатынан республикатааҕы 
спортивнай интернат-
оскуола выпускнига. Бэйэ-
тэ хапсаҕайга Саха Респу-
бликатын спордун мааста-
ра. Спорт бары көрүҥнэрин 
кыраҕытык кэтээн көрөр, 
элбэҕи ааҕар-билэр. 
«Дьулурҕан» хаһыат көҥүл 
тустууга, футболга, хоккей-
га республикатааҕы конкур-
старын кыайыылааҕа. Спорт, 
тустуу эйгэтигэр элбэх бил-
лэр дьону кытта алтыһар, 
доҕордоһор.

Аҕыйах сылтан бэттэх 
аан дойду аатырбыт тусту-
уктарын туһунан нуучча-
лыы бэрт хомоҕой тылынан 
очеркалары суруйан — спор-
ду таптааччылары, тустууну 
сэҥээрээччилэри сүрдээҕин 
үөртэ, сэргэхситтэ. Тусту-
уну билэринэн сөхтөрөр, 
ааҕааччыларга кэтэһиилээх 
ааптар буолла.

Холобур, сахалартан ба-
стакынан ССРС-ка бастаа-
быт Алексей Ермолаев, Вя-
чеслав Карпов, сахалартан 
аан дойду бастакы чемпио-

на Илларион Федосеев, номох 
буолбут тустуук Николай Заха-
ров — Сахаачча, олимпиецтар 
Роман Дмитриев, Павел Пини-
гин, Александр Иванов, олим-
пийскай чемпион Александр 
Иваницкай, аан дойду чемпион-
нара Виктор Алексеев, Влади-
мир Модосян, Салман Хасими-
ков, үтүөлээх тренердэр Дми-
трий Коркин, Георгий Бураков 
уо. д.а. тустарынан кимиэхэ да 
маарыннаабаттык, аһаҕастык, 
уратытык, бэйэтин көрүүтүнэн, 
сыанабылынан ырытан суруй-
бута ааҕааччылар интэриэстэ-
рин тардыаҕа дии саныыбын.

Бастатан туран, бу кини — 
өссө оҕо эрдэҕиттэн сүгүрүйэр 
дьонун үтүө ааттарын үйэтиттэ, 
дьоҥҥо-сэргэҕэ тиэртэ диэххэ 
сөп. Билигин биһиги кэккэби-
тигэр суох, умнуллан эрэр аҕа 
көлүөнэ тустууктарын ааттарын 
өссө төгүл санатан сөргүттэ.

Бу кинигэ тахсыыта, бэйэ-
тэ улуу тренер аатынан кыһаны 
үөрэнэн бүтэрбит киһиэхэ — 
быйыл Дмитрий Петрович 
Коркин төрөөбүтэ 95 сылы-
гар дьүөрэлээн сөп түбэспитэ 
өссө кэрэхсэбиллээх уонна 
тоҕоостоох диэн сыаналыыбын.

Түмүккэ, ааптары — Иван Ба-
рашковы кинигэ таһаарбытынан 
эҕэрдэлиибит! Бу кинигэ этэр-
гэ дылы, киниэхэ инники айар 
үлэтигэр үтүө үктэл буоллун. 
Иван санаата өссө уһуктан, 
аһыллан ааҕааччылары умсугу-
тар саҥаттан саҥа суруйуулары, 
кинигэлэри бэлэмнээн таһаара 
турарыгар баҕарабыт. Итиэн-
нэ бу саҥа кинигэ тахсыыты-
гар ааптарга күүс-көмө, өйөбүл 
буолбут дьоҥҥо барыларыгар 
барҕа махтал буолуохтун!

Петр ПАВЛОВ.
Ааптар хаартыскаҕа түһэриитэ.

Мин «Кэскил» медиа-
оскуола юнкора буоларбы-
нан киэн туттабын. Оскуо-
лабар, нэһилиэкпэр буолар 
тэрээһиннэргэ кыттабын, ол 
кэнниттэн ырытан, толкуйда-
ан «Кэкилгэ» суруйан ыыта-
бын. «Кэскиллээх олоххо бэлэм 
буол» диэн медиа оскуолабыт 
сүрүн девиһэ сүрдээх дириҥ 
ис хоһоонноох. Соторутааҕыта 
Төҥүлүттэн Аллараа Бэстээххэ 
волейбол күрэҕэр кытта айан-
наан иһэммин, киһи кэскиллээх 
олоххо бэлэм буолара чөл олох-
тон, доруобуйаттан саҕаланар 
дии санаатым.

Биһиги бу күрэхтэһиигэ 
уопсайа 16 оҕо буоламмыт 
автобуһунан айаннаан тиийбип-
пит. Павловскай, Майа уонна Ал-
лараа Бэстээх хамаандалара кэл-
биттэр этэ.

Волейболга хамаандаҕа 
6 киһи оонньуур. Биһиги хама-

ааҕааччы санаата ааҕааччы санаата кэпсиэхпин баҕарабын кэпсиэхпин баҕарабын 

Áàñòàêûëàð 
Быйыл Саха сиригэр 

физкультурнай хамсааhын 
100 сыла бэлиэтэнэр. 

Күн бүгүнүгэр диэри спорт 
эйгэтигэр үгүс сыhыаннаах 
дьон, спорду таптааччылар 
Саха сириттэн икки бастакы 
ССРС спордун маастарын 
уонна бастакы Советскай Союз 
чемпионун ааттарын аанньа 
билбэттэр. Өр сыллар устата 
убаастанар тустууктарбыт, 
сахалартан бастакы ССРС 
спордун маастара уонна 
бастакы Советскай Союз 
чемпиона ааттарын сүгэн 
кэллилэр. Дьиҥнээх чахчы 
хайдах этэй?

Сахалартан ССРС 
бастакы чемпиона 

1958 сыл муус устар ыйыгар ССРС 
самбоҕа биирдиилээн уонна хамаан-
данан бастыыр иһин чемпионата Мин-
скэй куоракка ыытыллар, онно аҕыс 
ыйааhыҥҥа 172 спортсмен кыттар, ол 
иhигэр 63 спорт маастара.

Вадим 1936 сыллаахха Дмитрий 
Дмитриевич уонна Анна Андреев-
на Избековтар дьиэ кэргэттэригэр 
төрөөбүтэ. Куорат 8-с оскуолатыгар 
үөрэнэ сылдьан саахымат оонньуу-
тунан үлүhүйэ сылдьыбыта, онно ки-
нини бииргэ үөрэммит табаарыhа Ви-
талий Кулачиков, 1953 сыллаах ре-
спублика үөрэнээччилэригэр чемпи-
она (кэнники спорт маастарыгар кан-
дидат, суруйсуунан оонньууга норуот-
тар икки ардылаынааҕы маастар) угуй-
бута. Уол өссө акробатиканан дьарык-
таммыта. 1954 сыллаахха ситии-хотуу 
аттестатын ылан, Москва куоракка ти-
ийэн Энергетическай институт тепло-
энергетика факультетын студена буо-
лар уонна самбо секциятыгар сурутта-
ран, үөрэҕин кэнниттэн киэhээ дьарык-
танан барар.

Тренеринэн самбо тустуутун 
төрүттээччитэ физическай иитиигэ ка-
федра доцена Анатолий Аркадьевич 
Харлампиев, буолар. 1955 сыллаахха 
МЭИ студена үhүс разрядтаах самбист 
буолар. 1956 сыллаахха МЭИ хамаан-
дата Кишинев куоракка ССРС студен-
нарын хамаанданан күрэхтэригэр үhүс 
призер буолар. Бу күрэхтэhиигэ чэпчэ-
ки ыйааhыҥҥа МЭИ студена Вадим Из-
беков уонна Ленинград пединститутун 

студена Дмитрий Коркин бэйэлэрин 
бөлөхтөрүттэн кыайан тахсыбыттар.

1957 сыллаахха 1 разрядтаах сам-
бист Москва куорат чемпионунан 
буолар. 1958 сыл олунньу ыйыгар «Бу-
ревестник» ДСО ССРС Киин Сэбиэ-
тин күрэхтэhиитин түмүгүнэн дойду 
чемпионатыгар кыттар быраабы ылар. 
Чемпионат полуфиналыгар ыйааhын 
фаворитын, дойду экс-чемпионун, хас 
да төгүллээх призерун, ССРС спордун 
маастара Лаврентий Кациашвилины 
утары тахсар. Опыттаах уонна темпе-
раментнай грузин свисток кэнниттэн 
баламат дебютант харса суох атаакатын 
күүппэтэх буолан «кыптыыйдааhын» 
албаска түбэhэр, онтон тута атаа-
ка оҥоро сылдьан өссө икки баалы 
сүүйтэрэр уонна хапсыhыы тухары 
ситэ сатаан баран хотторуулаах буолар.

Финалга МВТУ студена Геннадий 
Шишков болевой приемҥа түргэнник 
түбэhэн ыраас хотторуу хомолтотун 
билэр. Онон Вадим Избеков сахалар-
тан бастакынан ССРС чемпиона буолар 
уонна ССРС спордун маастарын нуор-
матын толорор, сотору ити аат киниэ-
хэ иҥэриллэр. 1959 сыл олунньу ыйы-
гар кини бары утарсааччыларын ыра-
астык кыайан «Буревестник» ССРС 
Киин Сэбиэтин чемпионунан буолар. 
Ити кэмҥэ самбо Европа, аан дойду 
таhымыгар тахса илигэ.

Инженер-теплотехник Вадим Избе-
ков 1960 сыллаахха дойдутугар кэлэн 
ССРС НА Сибиирдээҕи отделениетын 
Саха сиринээҕи филиалыгар үлэлиир, 
онтон идэтинэн Хабаровскай кыра-
айыгар үлэлиир. Ол кэнниттэн Томь-
Усинскай, онтон Братскай ГЭС үлэhитэ 
буолар.

1964 сыллаахтан Вадим Дмитрие-
вич Избеков Иркутскай куоракка олох-
суйар уонна «Динамо» спортобщество 
иhинэн бастакы самбо секциятын аhан 
оҕолору дьарыктыыр. Иркутскай по-
литехническай институтугар препода-
вателинэн, онтон наука кандидата бу-
олан кафедра доценынан үлэлиир уон-
на самбо секциятын салайар, студенна-
ры дьарыктыыр. 20 сыл устата тренер 
быhыытынан үлэлээн баран, Иркут-
скай уобалас самбоҕа федерациятын 
20 сыл салайбыта. Вадим Дмитриевич 
икки үөрэнээччитэ аан дойду уонна Ев-
ропа чемпионнарын бэлэмнээн, Россия 
үтүөлээх тренерин аатын ылбыттара. 
Кинини Иркутскай уобалас самбо ту-
стуутун «Аҕатынан» билинэллэр. Кини 
сөбүлүүр дьарыга альпинизм буолар, 
иккис разряды толорор уонна Памир, 
Тянь-Шань, Алтай уонна Саяны хайа-
лар чыпчаалларын дабайар. 2005 сыл-
тан Московскай уобалас Коломна куо-
ратыгар олохсуйар.

ССРС спордун бастакы 
маастара 

Өскөтүн Вадим Избековы аймахтара 
уонна чугас дьоно эрэ билэр буоллахта-
рына, Галина Никитина аатын 50–60-с 
хайыhардьыттара үчүгэйдик билэллэрэ.

Никитина (Иванова) Галина Ми-
хайловна 1933 сыллаахха Иркут-
скай уобаласка төрөөбүтэ. 1951 сыл-
лаахха Якутскайдааҕы үп технику-
мун бүтэрэн бюджет учетын бухгал-
тера идэни ылбыта, хайыhар секция-
тыгар дьарыктаммыта. 1950 сыллаах-
ха республика үөрэнээччилэрин 5-с 
күрэхтэhиитигэр 5 км сүүрүүгэ баста-
абыта. Нөҥүө сылыгар Дьокуускай ку-
орат кыргыттарга чемпионатыгар эмиэ 
бастыыр. Профсоюзтар уобаластааҕы 
советтарын улахан дьоҥҥо бастакы 
күрэхтэhиитигэр 8 км сүүрүүгэ иккис бу-
олбута. Онтон ыла кини аата дьахталлар 
күрэхтэhиилэригэр элбэхтик ааттанар 

буолбута. 1955 сыллаахха республикаҕа 
5 уонна 10 км сүүрүүгэ бастыыр. Ба-
рыта республика аҕыс төгүллээх аб-
солютнай чемпионката буолар. Саха 
сирэ—Магадан—Камчатка икки ар-
дыларын күрэхтэhиилэригэр 13-тэ кы-
айан, үс төгүл абсолютнай чемпион 
буолар.

1957 сыл кулун тутар ыйын 
16–19 күннэригэр Свердловскай куо-
ракка буолбут ФСО «Динамо» Киин Сэ-
биэтин чемпионатыгар 5 км — 18 мүн. 
58 сөк. кэлэн (маастар нуорматын 
32 сөк. куоhарар) Саха сириттэн аан ба-
стаан ССРС спордун маастарын нуорма-
тын толорор уонна сотору кэминэн ити 
аат киниэхэ иҥэриллэр. 1963 сыл Бүтүн 
Союзтааҕы ФСО «Динамо» кыhыҥҥы 
спартакиадатын 5 км сүүрүүгэ бастыыр. 
5 км сүүрүү кини короннай дистанцията 
этэ уонна 4х5 км эстафеталарга бүтэhик 
этапка наар сүүрэрэ, төhө да хойутаан 
стартка тахсара.

«Динамо» общество Россиятааҕы 
уонна Киин Сэбиэтин хас да төгүллээх 
призера, Дальнай Восток уонна Илин 
Сибиир зоналарын хас да төгүллээх чем-
пионката Галина Никитина 1965 сыл чу-
луу спортсменката буолбута уонна «Ле-
топись спортивной славы Якутии» Бо-
чуот кинигэтигэр, 1977 сыллаахха Саха 
АССР спорткомитетын Бочуот кинигэ-
тигэр киллэриллибитэ, ХХ үйэ спордун 
лауреата буолбута.

Кини 1966 сыллаахха спортивнай 
олоҕун кыайтарбакка түмүктээбитэ, бу-
руйу утары охсуhуу инники күөнүгэр 
сылдыбыта. 1951 сыллаахха Саха 
АССР ИДьМ үп салаатыгар практикант 
быhыытынан үлэтин саҕалаан баран, 
Дьокуускай куорат милициятын опера-
тивнай взводун милиционерынан, оҕо 
хоhун инспекторынан, холуобунай ир-
дэбил оперуполномоченнайынан, ИДьМ 
холуобунай ирдэбил оперуполноченнай-
ынан, Алдан оройуонун ИДьО холуобу-
най ирдэбил старшай инспекторынан, 
холуобунай ирдэбил отделениетын на-
чальнигын солбуйааччытынан, Алдан 
милициятын начальнигын политчааска 
солбуйааччытын үлэлээн, 1985 сылла-
ахха милиция подполковнига званиела-
ах пенсияҕа тахсыбыта. 

«Эҥкилэ суох сулууспатын иhин» 
үс степеннээх, «Сэбиэскэй мили-
ция 50 сыла», «Үлэ ветерана» мэтээл-
лэринэн, «Милиция туйгуна» знагы-
нан, «Динамо общество 60 сыла» хары 
чаhытынан, элбэх бочуотунай грамота-
ларынан наҕараадаламмыта.

1985 сылтан Краснодарскай край 
Ейск куоратыгар олохсуйбута.

Кинилэр бастакылар. Онтон ону 
хаhан билинэр буолабыт?

Петр ЯКОВЛЕВ.

Ситимнээх 
үлэ туоһута 

Быйылгы 2023 сыл Арассы-
ыйа үрдүнэн «Уһуйааччы уон-
на наставник сыла», СӨ үрдүнэн 
Үлэ сыла, чэгиэн чэбдик олоҕу 
тутуһааччыларга, чөл туругу сэр-
гээччилэргэ, физическай култу-
ураны сайыннарааччыларга бэ-
лиэ сыл, ол курдук физкультур-
най хамсаабыл төрүттэммитэ 
100 сыла. Аны биһиэхэ, 
Хатастааҕы 7 №-дээх спортивнай 
оскуола төрүттэммитэ 20 сыла бэ-
лиэтэниэхтээх.

Дьэ, бу үөһээ этиллибиттэргэ 
дьиҥ чахчы барытыгар сыһыаннаах 
Хатастааҕы спортивнай оскуола ди-
риэктэрэ Гоголев Евгений Егоро-
вич үөрэнээччитиниин Баишев Ана-
толий Михайловичтыын, Анатолий 
Михайлович үөрэнээччитиниин Ев-
сеев Григорий Филипповичтыын 
бииргэ үлэлии-хамсыы, үүнэ-сайда 
сылдьаллар.

Бу сыллар тухары оскуоланы 
аҥардас мас тардыһыытынан дьа-
рыктанан сүүсчэкэ оҕо бүтэрдэ. 
Манна үөрэнэ сылдьан норуот-
тар икки ардыларынааҕы “Азия 
оҕолоро” спортивнай оонньуулар-
га 2000 сылтан саҕалаан, 2016 сыл-
га диэри мас тардыһыытыгар чем-
пионнар, үрүҥ көмүс, боруонса при-
зердар иитиллэн таҕыстылар. Манна 
утумнаахтык дьарыктанан аат-суол 
ылбыт уолаттар саҥардыы дьарык-
танан эрэр кыра уолаттары кыт-
та тэҥҥэ биир тыыҥҥа киирэннэр, 
хамаанда туһугар о. э. дойдуларын 
туһугар диэн киирсэллэр.

Саха омук барахсан аан дойду 
атын омуктарыттан уратыбыт диэн, 
айылҕа, тургутуутун тулуурбуту-
нан, дьулуурбутунан, сатабылбыты-
нан, өркөн өйбүтүнэн сааһыланан-
наарданан кыайарбыт буолар. 

Онно ордук чуолаан, тоҥтон 
толлубат, тымныыттан чаҕыйбат, 
куйаастан куттаммат, итиит-
тэн илистибэт, айылҕа тургутуу-
ларыттан саллыбат буоларга бы-
ыппастар былчыҥнаах, өркөн 
өйдөөх дьон уос номоҕор сылдьал-
лара төһүү буолар. Күүстээхтэр 
түмсэр, өйдөөхтөр сомоҕолоһор 
күөн көрсүһэр тэрээһиннэрэ ыһыах 
буолар. Дьэ, онно буоллаҕа, кы-
наттаах кылыыһыттар, сиртэн тэйэ 
көтөр сүүрүктэр өрөгөй түгэннэрэ. 
Ол күннэргэ, кэмнэргэ буолар 
тыҥааһыннаах, мүччүргэннээх 
түгэннэрэ, үгэскэ киирбит быһыы-
майгы үйэлэри уҥуордаан билиҥҥи 
кэмҥэ саҥа тыыннанан сылдьар 
мас тардыһыыта сонун көрүүлэнэн, 
спорт көрүҥэ буолан тахсары-
гар аныгы олох сиэринэн сурукка-
бичиккэ киллэриллэн ирдэниллэр 
быраабылалаах, тутуһуллар сокуон-
наах. Спорт хайа да көрүҥүн биир 
киһини сөхтөрөр дьиктитэ, күөн 
көрсөөччүгүн кытта этиҥ-сииниҥ 
бараныар диэри иэмэхтэһэн киирсэн 
баран, күрэхтэһии бүттэ да, истиҥ 
доҕор, аллар атас буолаҕын.

Дьэ ити курдук кэрэ бэлиэ 
кэмнэрдээх, өрөгөй күннэрдээх 
2023 сыл Хатас нэһилиэгэр өйгө-
санааҕа хаалар тэрээһиннэрдээх, 
үлэлээх-хамнастаах буолары-
гар саарбахтааһын суох. Биир саа-
май күүтэр түгэммит тутулла турар 
Спорт дыбарыаһа үлэҕи киирэн, бу 
тэрилтэ үлэлиир усулуобуйата туп-
сан көрдөрүүтэ, хаачыстыбата өссө 
үрдүө этэ, нэһилиэнньэ маассабай 
спорка кыттыыта, чөл олох акылаа-
та өссө чиҥиэ этэ диэн баҕа санаала-
ахпыт улахан.

Наталья РУФОВА.
Хатас.

Үñ Õàòûҥ èïïîäðîìà òóãó êүүòýðèé?

Èòýҕýë òóһóíàí ñàíààëàðûì 

«Дьулурҕан-
ныын» 
бииргэ 
буолуҥ!

Саха сиригэр 
спорт туһунан 
сырдатар 

соҕотох 
“Дьулурҕан” хаһыат 
республикатааҕы 
“Забота-Арчы” хаһыат 
иһинэн сыһыарыы 
быһыытынан 
бэчээттэнэн тахсар.

“Дьулурҕан” интернет 
ситимигэр бэйэтэ анал сай-
таах. Кумааҕы хаһыакка 
сүрүннээн — санаа 
атастаһыыта, дьүүллэһии, 
ырытыһыы, сынньалаҥҥа 
уура сылдьан ааҕыллар ма-
тырыйааллар бэчээттэнэр 
эбит буоллахтарына, сайт-
ка күннэтэ туох баар сонун-
нар, хаартыскалар, видеолар 
тиһиллэн иһэллэр.

Онон эһигини, 
“Дьулурҕан” сай-
тын күннэтэ киирэн 
көрөргүтүгэр, санааҕытын 
үллэстэргитигэр, кэпсэтиигэ 
кыттаргытыгар ыҥырабыт.  

Итиэннэ туспа Ютуб ка-
наллаахпыт. Онно ара-
ас күрэхтэһиилэртэн 
түгэннэри, интервьюлары, 
видеонан архыып матырый-
аалларын көрүөххүтүн сөп.

Өссө Телеграмҥа 
«Дьулурҕан» каналын аһан 
үлэлэтэбит. 

Ити курдук, социальнай 
ситимнэртэн өссө ВКон-
такте туспа страницала-
ахпыт. Итиннэ барытыгар 
тус-туспа сонуну-нуомаһы 
таһаарарга, биллиилээх аап-
тардары кыттыһыннарарга 
дьулуһабыт. Онон со-
нуну киэҥник тарҕатар 
средстволар билиҥҥи 
күрэстэһиилээх кэмнэри-
гэр “Дьулурҕан” бэйэтэ 
хаһыаттаах, сайтаах, Ютуб-
ка уонна Телеграмҥа туспа 
каналлаах — спорт туһунан 
күннэтэ сырдатар туспа 
медиа-эйгэ буолла.

Спорду таптааччыла-
ры биһиги хаһыаппытыгар, 
анал таһаарыыларбытыгар 
суруттараргытыгар, спорт 
сонуннарын көтүппэккэ 
ааҕа-билэ сылдьаргыты-
гар уонна биһиги ыытар 
үлэбитигэр көхтөөхтүк кыт-
таргытыгар ыҥырабыт!

“Дьулурҕаны” 
кытта доҕордоһуҥ! 
“Дьулурҕанныын” 
бииргэ буолуҥ! 

“Дьулурҕанныын” 
олоххо тэҥҥэ хаамсыҥ!
“Дьулурҕан".

«Дьулурҕан» ааспыт 
нүөмэригэр 

үтүөлээх тренер 
Николай Романович 
Крылов итэҕэл туһунан 
ыстатыйатын ааҕан 
баран санаабын этэргэ 
сананным.

Аан дойду норуоттара 
үгүстэрэ итэҕэллээхтэр, ол 
быыһыгар итэҕэлэ суох ате-
истар кытта бааллар. Сэбиэ-
скэй саҕана итэҕэл бобуллар 
этэ, ойуун, удаҕан сойуолана-
ра. Итэҕэлинэн хайдыһыы хан-
на барыай — баар, ону религи-
ознай сепаратизм дииллэр.

Билигин сахаҕа төһө киһи 
итэҕэллээҕин үчүгэй ырытыы 
суох, бэчээккэ суруйалларынан 
саха православнай итэҕэллээх 
дииллэр. Сэбиэскэй саҕана үгүс 
киһи атеист этэ.

Ыраахтааҕы саҕана саха пра-
вославиены ылыммыта. Хас 
дьиэ, балаҕан аайы иконаларга 
үҥэллэрэ, дьиэҕэ киирбит киһи 
кириэс охсунара.

Тенгрианство — киһи аймах 

биир бастакы итэҕэлэ, аан дой-
дуга научнай конференция сыл 
өрүү-өрүү буолар.

Саха итэҕэлин салаала-
ра: "Аар Айыы итэҕэлэ", 
"Айыы итэҕэлэ", Айыы Таҥара 
итэҕэлэ", о. д.а. юстицияҕа ре-
гистрацияламмыт итэҕэл тэрил-
тэлэрэ бааллар. Маны сэргэ эм-
читтэр. Холобур, "Өбүгэ сити-
мэ", онтон да атын түмсүүлэр.

Саха сиригэр барыта 120-тэн 
тахса араас суол итэҕэл 
түмсүүлэрэ бааллар, ити 
аҥардас регистрацияламмы-
та эрэ. Манна биири өйдүөххэ 
наада, бу тэрилтэлэр бары 
тус-туһунан чилиэннээхтэр. 
Онно эн барытыгар орооһор 
быраабыҥ суох.

Билигин итэҕэлинэн 
түмсүөҕүҥ диир дьон үгүс, 
ол эрээри, хайдах түмсэри 
үгүстэрэ билбэттэр. Ол аата 
бастаан итэҕэл ханнык эмэ 
көрүҥэ баар буолуохтаах, суох 
буоллаҕына — суох буола ту-
руо.

Мин санааларым манныктар:
— итэҕэли оҕоҕо төрөппүт, 

чугас киһи төрөөбүт тылы кыт-
та тэҥҥэ иҥэрэр;

— итэҕэли оскуолаҕа 
үөрэтиини сокуон бобор, куль-
тура, фольклор көрүнүнэн 
билиһиннэрэллэр;

— өбүгэ үөрэҕэ бастаан 
өбүгэни, төрүччүнү билииттэн, 
саха историятын, сирин-уотун 
ытыктааһынтан саҕаланар;

— ханнык баҕарар итэҕэли 
чинчийэр, үөрэтэр үөрэх тэрил-
тэлээх буолуохтаахпыт;

— итэҕэл үлэһиттэрин 
үөрэтэн таһаарар анал үөрэх 
тэрилтэлээх буолуохтаах. Хо-
лобур, Дьокуускайга право-
славнай духуобунай семина-
рия баар, ол курдук дьиэлээх-
уоттаах, үлэһиттээх. Урут 
таҥара сокуонун үөрэх тэрил-
тэлэригэр үөрэтэллэрэ "Закон 
Божий" диэн. Таҥара үлэтин 
салайар кииннээх буолуохта-
ах, араас епископтан саҕалаан 
аҕабыыкка тиийэ. Оннук 
дуоһунас, салалта, суут, уураах, 
ыйаах таһаарар. Биһиэхэ, бил-
лэн турар, ол суох. Ол иһин ким 
талбытын соҥнуур;

— аны сүнньэ Библия, Ко-
ран курдук суруллубут источ-
никтаах буолуохтаахпыт. Ону 
тутуһар, тарҕатар, үҥэр-сүктэр.

— сир-сир аайы Таҥараҕа 
аналлаах аныгылыы дьиэлэр 
баар буолуохтаахтар. Аны бу 
дьиэлэрбит иһигэр бигэргэммит 
дьон-сэргэ ылынар, Айыылар-
быт, иччилэрбит, өбүгэлэрбит 
мөссүөннэрэ, араас символлара 
баар буолуон сөп.

Ити сүнньэ, онон элбэх үлэ, 
сүбэ-соргу күүтэр.

Оттон ааптар суруйарын кур-
дук, итэҕэли спорка сыһыаран 
эттэххэ, урукку олимпиецтар 
итэҕэллэрэ — доҕордоһуу, ком-
мунистическай идеология, ком-
мунизмы тутуу этэ, кинилэр 
ортолоругар үгүстэрэ сэрии ве-
тераннара бааллара. Билигин 
идеология суох, рынок эрэ, ол 
аата — барыс.

Итэҕэл, биллэн турар, 
төрөөбүт сиртэн, дойдуттан, 
өбүгэлэртэн, Үрдүк Айыылар-
тан турар. Кылаан чыпчаалыгар 
(форматыгар) киирбит спорт-
смен туруга олох туспа, үс кут 
дьайыыта, эт-сиин, өй-санаа, 
сиэр-майгы бары түмсэллэр. 
Маны киһи судургутук кыайан 
быһаарбат.

Петр ТИХОНОВ — Тэрчи.

Самаан сайыммыт 
кэлэн, кыратык 
ат сүүрүүбүт 

тула санаабын 
суруйабын. Бэс ыйын 
12 күнүгэр дьэ, Ил 
Дархан бирииһин 
сүүмэрдээһин сүүрүүлэр 
буолуохтаахтар. Сүүрэр 
сирдэрэ — Иннокентий 
Свинобоев-Тыыннаахап 
аатынан Үс Хатыҥ 
ипподрома.

Сэрэйдэххэ, быһа холоон 
12–15 сүүрүүк сүүрэр суол-
га тахсара былааннанар. Ол 
эбэтэр, ити күн 3 бөлөҕүнэн 
сүүрэн, 9 путевканы боксаҕа 
былдьаһыахтара. Былырыыҥҥы 
кыайыылаах, мэҥэлэр Критта-
ра быһа миэстэлээх. Дьэ, ис 
иһигэр киирдэххэ кимнээх бу 
9 бокса миэстэтин иһин киир-
сэллэр?

Бастатан туран былырыыҥҥы 
миэстэлэспит уус алданнар Эйр 
Бен Барстарын, ньурбалар Эл-
лизиумнарын уонна улуу сыл-
гыбытын, Чурапчы аатааҕын 
Мэйн Кониг ааттыыбыт. Ньур-
балар биллэн туран, Саха сирин 
кырдьаҕас сүүрдээччитигэр, 
63 сааһыгар сылдьар, ол да бу-
оллар эдэрдии эрчимнээх Сэ-
мэн Лихановка эрэнэллэр. Уус 
алдантан, Виталий Петров саҥа 
саҕалыыр тренер диэтэххэ, бы-
лырыын атын хайдахтаах кур-
дук турукка киллэрэн, Ил Дар-
хан бирииһигэр призердаабы-
тай!? Быйыл да ол сыалын, 
сорудаҕын толорор санаалаах.

Баларга кимнээх утарсыы 
оҥороллор? Өссө былырыын 
сайыҥҥыттан намнар, амма-
лар, горнайдар оҥостон, бэлэм-
нэнэн саҥа аттары уонна ти-

риэнньэрдэрин уларыппытта-
ра. Сергей Ядреев салалталаах 
Намтан Аутлендер диэн былы-
рыын Саха сиригэр кэлиэн аҕай 
иннинэ соҕуруу икки күүстээх, 
бастакы группалаах сүүрүүлэри 
кыайбыта. Кини аҕата Па-
ландер, 2008 сыллаахха Рос-
сия Президенин бирииһин кы-
айан турар. Онон хаан, кыла-
ас баар сылгыта. Манна Сергей 
Петрович улахан уопутун эбэн 
кэбиһиэххэйиҥ.

Аммалар, абаҕалар тренер 
Николай Громов хаһыс да сы-
лын Ил Дархан бирииһин кубо-
гар чугаһыы сылдьыбыта. Инни-

ки хаста да 2–3 буолуталаабыта. 
Республикабыт бу кэмҥэ биир 
тутаах тренерин баҕа санаата — 
Ил Дархан бирииһин кыайыыта. 
Ламан Леча, аҕата Майншафт. 
Бу атыыр аата элбэҕи этэр. Биир 
баар-суох оҕото Мэйн Кониг, Ил 
Дархан бирииһин 3 төгүллээх 
кыайыылааҕа. Онон быйыл 
табылыннаҕына Үс Хатыҥ ип-
подромугар Майншафт икки 
оҕотун көрүөхпүт. Бу атыыр 
оҕолоро Мономах 2009 уон-
на Палех 2012 сыллардаахха 
Россия Президенин бирииһин 
кыайан тураллар.

Горнайдар, быйыл Рай-

зинг Кингы уонна Максимус 
Таймы тренер Василий Игна-
тьев бэлэмнээтэ. Биир уопутта-
ах, соҕуруунан үлэлээбит тре-
нер, Ил Дархан бирииһин эл-
бэхтэ кыайбыта, бу ыллы-
гы үчүгэйдик билэр. Эбиитин 
соҕурууттан анаан-минээн кы-
лаастаах сүүрдээччини ыҥыран 
аҕалан, Үс Хатыҥ ипподромун 
боруобалатаары сылдьар.

Онон биһигини олус 
күүрээннээх, илин-кэлин 
түһүүлээх сүүрүүлэр күүтэллэр. 

Михаил МОРДОВСКОЙ — 
Михута.

Петр ПАВЛОВ хаартыскаҕа түһэриитэ.


